
89. Elf Qalb u Għanja 
 

 

Is-siġra taċ-ċirasa 

għandha elf misluta ħamra, 

u bihom fir-rebbiegħa 

hienja toqgħod tinnamra... 

 

Oh! kemm nixtieq li kelli 

elf qalb ħamra bħan-nar, 

biex bihom lil ħanina 

inħobbha lejl u nhar. 

 

Fis-siġra taċ-ċirasa 

ibejjet elf għasfur, 

kull wieħed jgħanni għanja 

ma’ tul tas-sajf ix-xhur... 

 

Oh! kemm nixtieq li kelli 

elf għanja ġewwa fija, 

ħa ngħanni lill-ħanina 

filgħodu filgħaxija!  


